
				এই পাতাটির মুদ্রণ সংশোধন করা প্রয়োজন। 
( পদাতিকগণের প্রবেশ )
কাঞ্চী । তোমাদের রাজা কোথাকার ? ১ম পদাতিক । এই দেশের । তিনি আজ উৎসব করতে
বেরিয়েছেন ।
( প্রস্থান )
কোশল। এ কি কথা ! এখানকার রাজা বেরিয়েছে !
অবন্তী। তাই ত ! তাহ’লে একে দেখেই ফিরতে হবে---
অন্য দর্শনীয়টা রইল ।
কাঞ্চী । শোনো কেন ? এখানে রাজা নেই বলেই যে-খুসি নির্ভাবনায় আপনাকে রাজা বলে’ পরিচয় দেয় । দেখ চ না, যেন সেজে এসেছে—অত্যন্ত বেশি সাজ ।
অবন্তী । কিন্তু লোকটাকে দেখাচ্চে ভালো, চোখ ভোলাবার
মত চেহারাটা আছে ।
কাঞ্চী । চোখ ভুলতে পারে কিন্তু ভালো করে তাকালেই ভুল থাকে না । আমি তোমাদের সামনেই ওর ফাকি ধরে দিচিচ ।
( রাজবেশীর প্রবেশ )
রাজবেশী । রাজগণ, স্বাগত ? এখানে তোমাদের অভ্যর্থনার
কোনো ক্রটি হয়নি ত ?
রাজগণ । (কপট বিনয়ে নমস্কার করিয়া) কিছু না । কাঞ্চী । যে অভাব ছিল তা মহারাজের দর্শনেই পূর্ণ হয়েছে ।

	        এই পাতাটি অন্য কোনো ভাষায় উপলব্ধ নয়।

